
   Çĕнĕ çул çывхарса пырать. Акă уяв кунĕнче шап-шурă юр вĕçтерет. Эпĕ часрах чаплă чăрăша вăрмантан илсе килме васкатăп. Чăрăшлăха çитсенех хитре чăрăша шырама тытăнтăм. Çапла пыратăп васкамасăр. Пыратăп та курах каятăп, йывăç айĕнче шурă мулкач выртать, урисене хăй айне чикнĕ, ăшăнса выртать. Эпĕ çак мулкача кишĕр ывăтса патăм. Савăнчĕ пулас, васкасах чĕпĕтме пуçларĕ. Акă юнашарах хитре, илемлĕ, чаплă чăрăш курăнса кайрĕ. Эпĕ ăна касма пикентĕм. Сасартăк, кĕтмен çĕртен чăрăш тăрринчен шăнса кайнă кайăк ӳкрĕ. Касма чарăнтăм. Кайăкĕ илемлĕ, икĕ куçĕ çăлтăр пек йăлтăртатать. Кайăк нумаях кĕттермерĕ, икĕ пĕчĕк куçне уçрĕ.

— Эсĕ маттур ача, мана вилĕмрен çăлтăн. Сана Хĕл Мучи патне ăсатăп, — терĕ кайăк ман çине пăхса.

Çак асамлă сăмахсене каларĕ те пĕр самантран эпир ылтăн пӳрт умне çитсе тăтăмăр.

— Акă çитрĕмĕр Хĕл Мучи патне, — терĕ те кайăк çухалчĕ.

Пӳлĕм варринче Хĕл Мучи. Вăл ачасем валли парнесем хатĕрлет. Эпĕ Хĕл Мучине сывлăх сунтăм. Малалла теттесем хатĕрлеме иксĕмĕр пуçларăмăр.

— Эсĕ, хĕрĕм, ырă кăмăллă ача, мулкача тата кайăка пулăшнăшăн сана парнесем тата кĕмĕл укçа парнелетĕп, – терĕ Хĕл Мучи. – Халь çак чаплă чăрăша ил те лашасем çине лар. Эп ăçта пурăннине никама та ан кала, – хушрĕ мана Хĕл Мучи.

  